
GOUVENE CUOMO ANONSE PON TAPPAN ZEE PRAL FEMEN A 4 PM LENDI

Jodi a, Gouvené Andrew M. Cuomo te anonse Pon Tappan Zee pral femen pou tout sikilasyon a 4 PM
lendi 29 oktob akoz kondisyon tan an nan Ouragan Sandy.

Gouvene Cuomo di konsa, “Ouragan Sandy kreye kondisyon ki fé li danjere pou chofé yo itilize Pon
Tappan, epi se rezon sa a ki fé n ap femen pon an. Nou sansib pou konsekans k ap gen sou vwayajé yo,
men sekirite a se priyorite prensipal nou, epi nan kondisyon ki genyen kounye a, rafal k ap frape pon an
kapab chavire veyikil yo oswa yo kapab lakoz aksidan grav plizye veyikil.”

Gen yon entediksyon imedyat pou tout kamyon, otobis, motosiklét sou Pon Tappan Zee.

Menmsi fondasyon pon an bon ak san danje pou kraze oswa pou efondre, pon an ap rete fémen jouk le
kondisyon yo endike li bon anko pou sikilasyon an.

Sikilasyon nan bo sid Pon Tappan Zee sou the New York State Thruway (1-87/1-287) ap resevwa
enstriksyon pou kite wout a oswa anvan soti 13 la, Palisades Interstate Parkway. Sikilasyon lokal la ap
kapab kontinye nan pwent sid la pou rive nan soti 12 (West Nyack) ak soti 11 (Nyack, South Nyack).

Sikilasyon nan pwent no pon an ap jwenn enstriksyon pou kite wout la nan soti 8, 1-287 Cross
Westchester Expressway. Sikilasyon lokal la ap kapab kontinye nan pwent no pou rive nan soti 9,
Tarrytwon.

Y ap bay chofe yo enstwiksyon konsenan |6t wout sa yo. Sistém mesaj varyab ak emisyon sistém radyo k
ap bay konsey pou otowout ap aktive pou notifye chofe yo. N ap voye seri imel TRANSalerts ba moun ki
te enskri pou resevwa yo.

Answit, Pon Verrazano Narrows ak Pon RFK ap prepare pou ale nan faz Il restriksyon akoz van.

Kliyan Tappan Zee ak Thruway kapab toujou jwenn enfoOmasyon si yo ale sou Entenét nan sitweb
www.thruway.ny.gov oswa nan sitwéb enfomasyon sikilasyon Depatman Transpo, www.511ny.org.
Kliyan yo kapab enskri tou pou jwenn dénye enfomasyon yo nan imel TRANSalert nan sitweb
http://www.thruway.ny.gov/tas/index.shtml.

Pou we Thruway nan webkam, ale sou Entéenét nan sitweb:
http://www.thruway.ny.gov/travelers/map/index.html?layer=cameras.

